
ᓇᒻᒥᓂᕐᒥᓂ 
ᐃᖅᑲᓇᐃᔭᖅᐱᑦ?

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 
ᐊᑐᕋᑦᓴᐅᑎᑦᑎᓕᕆᕗᑦ ᓄᑖᒥᒃ ᐅᓂᒃᑳᓕᐅᕈᑎᒥᒃ 
ᐃᖅᑲᓇᐃᔭᕐᕕᓐᓂ ᐋᓐᓂᖅᑐᓂᒃ:
ᐃᖅᑲᓇᐃᔭᖅᑎᑦᑎᔨᑦ ᒫᓐᓇ ᐊᑕᐅᓯᒃᑲᓐᓂᕐᒥᒃ 
ᐅᓂᒃᑳᓕᐅᕈᑎᖃᓕᕆᕗᑦ ᐃᖅᑲᓇᐃᔭᕐᕕᓐᓂ ᐋᓐᓂᐸᑦᑐᓂᒃ. 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓂᑦ ᓇᓪᓕᐅᒃᑯᒫᖅᑖᕋᓱᐊᖅᑐᓄᑦ ᐱᔨᑦᑎᕋᐅᑎᑦ 
ᓇᒻᒥᓂᕐᒥᓐᓂᒃ ᖃᕋᓴᐅᔭᒃᑯᑦ ᑐᕌᕈᑎᖃᖅᐳᑦ ᑕᒪᒃᑮᓐᓂ 
ᐊᕕᑦᑐᖅᓯᒪᔫᓐᓂ. ᐅᓂᒃᑳᓕᐅᕈᑎᖃᕈᒪᒍᕕᑦ ᖃᕋᓴᐅᔭᒃᑯᑦ, 
ᑐᔫᑎᖃᕐᓗᑎᑦ ᐱᕐᕈᓗᐊᕿᔪᒥᒃ ᓇᓗᓇᐃᔭᐃᔾᔪᑎᓐᓂᒃ 
ᐅᕝᕙᓘᓐᓃᑦ ᓇᓗᓇᐃᖅᔭᖅᓯᒪᔪᒥᒃ ᑐᓴᖅᑎᑎᔾᔪᑎᒥᒃ ᐅᕗᖓ:  

nwtclaimsservices@wscc.nt.ca
nuclaimsservices@wscc.nu.ca 

   

 

ᐊᖓᔪᖅᑳᖃᖅᕕᒃ

ᔭᓗᓇᐃᕝ
ᑎᑎᖅᑲᒃᑯᕕᐊ 8888, 5022 49th ᐊᖅᑯᑦ
ᓴᓐᑐ ᔅᑯᐊ ᒫᓪ, 5th ᓇᑎᐊᓂ
ᔭᓗᓇᐃᕝ, ᓄᓇᑦᑎᐊᖅ, X1A 2R3
ᐅᖄᓚᐅᑖ:  867 920-3888
ᐊᑭᖃᙱᑦᑐᒃᑯᑦ:  1 800-661-0792
ᓱᑲᑦᑐᒃᑯᑦ:  867 873-4596
ᐊᑭᖃᙱᑦᑐᖅ ᓱᑲᑦᑐᒃᑯᑦ:  1 866 277-3677

ᐊᕕᒃᑐᖅᓯᒪᔪᓂᑦ ᐊᒡᓚᒃᕖᑦ

ᐃᖃᓗᐃᑦ
ᑎᑎᖅᑲᒃᑯᕕᐊ 669, ᖃᒧᑎᒃ ᐃᒡᓗᕐᔪᐊᖅ, 2nd ᓇᑎᐊᓂ
ᐃᖃᓗᐃᑦ, ᓄᓇᕗᑦ, X0A 0H0
ᐅᖄᓚᐅᑖ:  867 979-8500
ᐊᑭᖃᙱᑦᑐᒃᑯᑦ:  1 877 404-4407
ᓱᑲᑦᑐᒃᑯᑦ:  867 979-8501
ᐊᑭᖃᙱᑦᑐᖅ ᓱᑲᑦᑐᒃᑯᑦ:  1 866 979-8501

ᐃᓅᕕᒃ
ᑎᑎᖅᑲᒃᑯᕕᐊ 1188, 151 ᒪᑲᓐᔨ ᐊᖅᑯᑦ
ᒫᒃ ᑦᕌᕗ ᐃᒡᓗᕐᔪᐊᖅ, 3rd ᓇᑎᐊᓂ
ᐃᓅᕕᒃ, ᓄᓇᑦᑎᐊᖅ, X0E 0T0
ᐅᖄᓚᐅᑖ :  867 678-2301
ᓱᑲᒃᑐᒃᑯᑦ :  867 678-2302

wscc.nt.ca 

wscc.nu.ca 

If you would like this information in another language, 
please contact us.

Si vous désirez ces renseignements dans une autre langue, 
veuillez nous contacter.

Piyumagungni una uqauti aallakkut uqauhikkut,  
unniutivakluta.

ᐊᑦᑕᓇᖅᑐᓕᕆᓂᖅ & ᑲᒪᑦᑎᐊᕐᓂᖅ



ᓱᓇᑐᐃᓐᓇᐃᑦ ᖃᐅᔨᒪᔭᒃᓴᕆᔭᑎᑦ…
ᑐᓴᕋᑦᓴᐃᑦ ᓇᒻᒥᓂᕐᒥᓂ ᐃᖅᑲᓇᐃᔭᖅᑐᓄᑦ 
ᐃᓄᓐᓄᑦ

ᖃᐅᔨᒋᐊᕐᓗᑎᑦ ᓇᒻᒥᓂᕐᒥᓂ ᐃᖅᑲᓇᐃᔭᕐᒪᖔᖅᐱᑦ. 
ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ ᒪᓕᒐᖅ ᐃᓕᖓᓐᖏᒻᒪᑦ 
ᓇᒻᒥᓂᕐᒥᓂ ᐃᖅᑲᓇᐃᔭᖅᑐᓄᑦ ᐃᓄᓐᓄᑦ.
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ & ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 
ᐃᓱᒪᒃᓴᖅᓯᐅᕈᑎᖃᖅᐸᑉᐳᑦ ᐊᒥᓱᓂᒃ ᓱᕐᕋᐅᑎᓂᖃᖅᑐᓂᒃ 
ᓇᓗᓇᐃᖅᓯᓇᓱᐊᖅᓱᑎᒃ ᓇᒻᒥᓂᕐᒥᓂ ᐃᖅᑲᓇᐃᔭᖅᑐᓂᒃ 
ᐃᓄᓐᓂᒃ:

>	ᐃᕝᕕᑦ, ᐅᕝᕙᓘᓐᓃᑦ ᐱᓕᕆᕖᑦ ᑎᑎᕋᖅᑕᐅᓯᒪᕙ ᒐᕙᒪᖏᑕ 
ᓄᓇᑦᓯᐊᑉ ᐅᕝᕙᓘᓐᓃᑦ ᒐᕙᒪᖏᑕ ᓄᓇᕘᑉ ᒪᓕᒐᖅᑎᒍᑦ 
ᑎᑎᖅᓯᕕᖓᓐᓂ?

>	ᐃᖅᑲᓇᐃᔭᖃᑦᑕᖅᐱᑦ ᑳᓐᑐᕌᓯᒪᓪᓗᑎᑦ ᐱᔨᑦᑎᕋᐅᑎᓄᑦ?
o 	ᑖᓐᓇ ᑐᑭᖃᖅᐳᖅ ᐊᒥᓱᑦ ᐃᖅᑲᓇᐃᔮᕆᕙᑦᑕᑎᑦ 

ᑳᓐᑐᕌᒍᑎᒃᑰᕐᓗᑎᒃ, ᑭᓯᐊᓂ 
ᐃᖅᑲᓇᐃᔭᖃᑦᑕᕈᓐᓇᕆᓪᓗᑎᑦᑕᐅᖅ ᐊᓯᖏᓐᓄᑦ 
ᐱᓕᕆᖃᑎᒌᓄᑦ. ᐋᖅᑭᒃᓯᕙᓪᓗᑎᑦ ᓇᒻᒥᓂᓐᓂᒃ 
ᐃᑲᕐᕋᓐᓂᒃ, ᐱᑕᖃᖅᑎᑦᑎᕙᓪᓗᑎᑦ ᓇᒻᒥᓂᓐᓂᒃ 
ᓱᓇᒃᑯᑖᓂᒃ, ᐊᒻᒪ ᖃᑭᔾᔪᑎᖃᕈᓐᓇᕐᓗᑎᑦ ᐅᕝᕙᓘᓐᓃᑦ 
ᐊᓯᐅᔨᔪᓐᓇᕐᓗᑎᑦ.

> ᐱᑕᖃᖅᑎᑦᑎᕙᑉᐱᑦ ᐱᔨᑦᑎᕋᐅᑎᓂᒃ 
ᐊᑕᐅᓯᑐᐃᓐᓇᐅᖏᑦᑐᒧᑦ ᑳᓐᑐᕌᒃᑎᒧᑦ?

> ᐱᓕᕆᕕᒻᒧᑦ ᓚᐃᓴᓐᓯᖃᖅᐱᑦ?

> ᑐᓱᓵᕆᔾᔪᑎᒋᕙᑉᐱᒋᑦ ᐱᔨᑦᑎᕋᐅᑎᑎᑦ?

> ᐊᑭᓕᕋᑦᓴᑖᖅᑎᑉᐸᑉᐱᒋᑦ ᐃᑲᔪᖅᑕᑎᑦ ᐅᕝᕙᓘᓐᓃᑦ 
ᐊᑐᖅᑐᐊᖅᑎᑎᑦ?

> ᐊᑭᓕᖅᑕᐅᔾᔪᑎᑎᑦ ᓇᓗᓇᐃᖅᑕᐅᕙᑉᐸᑦ:
o 	ᑲᔪᓯᑦᑎᐊᕐᓂᖓᓄᑦ ᑳᓐᑐᕌᒍᑎᕕᑦ?
o 	ᐃᑲᕐᕋᑕᒫᑦ?
o 	ᒪᕐᕈᑕᒫᑦ ᐱᓇᓱᐊᕈᓰᒃ?
o 	ᑕᖅᑭᑕᒫᑦ?

>	ᐱᑕᖃᖅᑎᑦᑎᕙᑉᐱᑦ ᐃᓪᓗᖁᑎᓂᒃ ᐅᕝᕙᓘᓐᓃᑦ 
ᓱᓇᒃᑯᑖᓂᒃ ᐊᑐᖅᑕᐅᔭᕆᐊᖃᖅᑕᐅᔪᓂᒃ 
ᐱᓕᕆᐊᖃᕈᓐᓇᖁᓪᓗᑎᑦ ᑳᓐᑐᕌᒍᑎᓐᓂᒃ?

>	ᐊᐅᓚᑦᑎᕙᑉᐱᑦ ᐃᖅᑲᓇᐃᔮᕆᔭᒃᓴᓐᓂᒃ?

>	ᐊᒥᓱᓂᒃ ᑳᓐᑐᕌᒍᑎᑖᖃᑦᑕᖅᐱᑦ?
o 	ᐆᑦᑑᑎᒋᓗᒍ, ᓇᓚᐅᑦᑖᖃᑕᐅᖃᑦᑕᕐᓗᑎᑦ ᑕᒪᐃᓐᓂᒃ 

ᑳᓐᑐᕌᒍᑎᒃᓴᓂᒃ ᐃᓕᖓᔪᓂᒃ ᐱᓕᕆᕕᓐᓄᑦ.

>	ᐊᑖᓂ ᐱᑕᖃᕇᖅᑐᑦ ᑳᓐᑐᕌᒍᑎᕕᑦ, 
ᐊᑐᐃᓐᓇᐅᑎᑦᑎᔪᓐᓇᖅᐱᑦ ᐱᔨᑦᑎᕋᐅᑎᓐᓂᒃ ᐊᓯᓐᓄᑦ?

>	ᒪᓕᒐᖅᑎᒍᑦ ᑲᒪᒋᔭᖃᖅᐱᑦ ᐃᖅᑲᓇᐃᔮᒃᓴᓄᑦ 
ᐱᓕᕆᐊᕆᕙᑦᑕᖏᓐᓄᑦ?

>	ᐱᖃᖅᐱᑦ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᑖᒃᓰᔭᐃᔾᔪᑦ 
ᓈᓴᐅᑎᒥᒃ?

ᑭᖑᓪᓕᖅᐹᒥᒃ ᐃᓱᒪᓕᐅᓲᖑᔪᒍᑦ ᒥᒃᓵᓄᑦ ᓇᒻᒥᓂᓐᓂ 
ᐃᖅᑲᓇᐃᔭᖅᑎᐅᒻᒪᖔᖅᐱᑦ. ᑕᒪᑐᒪ ᑲᔪᓯᕙᓪᓕᐊᓂᖓ 
ᐃᓚᖃᖅᐳᖅ ᖃᐅᔨᒋᐊᒃᑲᓂᕐᓂᕐᒥᒃ ᑕᒪᐃᓐᓂᒃ ᓱᕐᕋᐅᑎᓂᖃᖅᑐᓂᒃ 
ᐃᓕᖓᑎᓕᕐᓗᒋᑦ ᑲᑎᓪᓗᒋᑦ.

ᓇᒻᒥᓂᕐᒥᓂ ᐃᖅᑲᓇᐃᔭᖅᑐᑦ ᐃᓄᐃᑦ ᓂᐅᕕᕈᓐᓇᖅᐳᑦ 
ᐃᒻᒥᒃᑯᑦ ᐃᓱᒪᖅᓲᑕᐅᔪᒥᒃ ᓇᓪᓕᐅᒃᑯᒫᖃᕈᑎᒥᒃ ᐅᕙᑦᑎᓐᓂᑦ. 
ᕿᓚᒻᒥᐅᓂᖅᐹᖑᔪᓐᓇᖅᑐᖅ ᑕᐃᒪ ᓂᐅᕕᐊᕆᔪᓐᓇᑕᓐᓂ ᐊᑕᐅᓯᕐᒧᑦ 
ᑕᖅᑭᒧᑦ. ᐱᒋᐊᓐᖓᐅᑎᓂᒃ ᐱᓕᐅᓯᐊᒃᓴᖃᖅᑐᒍᑦ ᒪᓕᒃᑐᓂᒃ 
ᖃᓄᖅ ᐊᒥᓲᑎᒋᔪᓂᒃ ᓇᓪᓕᐅᒃᑯᒫᖃᕈᑎᓂᒃ ᑐᒃᓯᕋᕈᓐᓇᑕᓐᓂᒃ, 
ᐊᒻᒪ ᖃᓄᐃᑦᑐᓂᒃ ᓇᓪᓕᐅᒃᑯᒫᖃᕈᑎᓂᒃ ᐊᖏᕈᑎᒋᔭᑦᑎᓐᓂᒃ. 
ᑐᒃᓯᕋᖃᑦᑕᕆᐊᖃᖅᐳᑎᑦ ᓄᑖᓐᖑᖅᑎᒐᓱᐊᕐᓗᒍ ᓇᓪᓕᐅᒃᑯᒫᖃᕈᑏᑦ 
ᐊᕐᕌᒍᑕᒫᑦ. ᐊᖏᖅᑕᐅᑉᐸᑦ, ᓴᐳᔾᔭᐅᓯᒪᓕᕋᔭᖅᐳᑎᑦ ᐊᒻᒪ 
ᐱᓕᐅᓯᐊᒃᓴᖅᑖᕈᓐᓇᖅᓯᓗᑎᑦ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ 
ᒪᓕᒐᒃᑯᑦ.

ᑕᐃᒪᓕ ᓇᓪᓕᐅᒃᑯᒫᖃᕈᑎ ᐃᓱᒪᖅᓲᑕᐅᒐᓗᐊᖅᑎᓪᓗᒍ, ᐊᒥᓲᑎᒋᓂᖏᑦ 
ᑐᒃᓯᕋᕈᓐᓇᖅᑕᕕᑦ ᐃᓱᒪᖅᓲᑕᐅᓐᖏᓚᑦ. ᖃᑦᑏᓐᓇᐅᓂᖅᐹᖑᔪᓐᓇᖅᑐᑦ 
ᐊᒥᓲᓂᕆᔭᐅᒐᔪᑦᑑᕗᑦ ᓴᓇᔪᓕᕆᕕᒻᒧᑦ ᐃᖅᑲᓇᐃᔭᕐᕕᒋᔭᓐᓂ, 
ᐊᒻᒪ ᐊᒥᓲᓂᖅᐹᖑᔪᓐᓇᖅᑐᑦ ᐋᖅᑭᒃᑕᐅᓯᒪᕗᑦ ᐊᐅᓚᑦᑎᔨᓄᑦ 
ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᐊᕐᕌᒍᒥ ᐊᒥᓲᓂᖅᐹᖑᔪᓐᓇᖅᑑᑎᑕᐅᓪᓗᑎᒃ 
ᓇᓪᓕᐅᒃᑯᒫᓕᖅᑕᐅᔪᓐᓇᖅᑐᑦ ᑮᓇᐅᔾᔭᒃᓵᑦ. ᓇᓗᓇᕈᓐᓃᑎᑦᑎᔪᓐᓇᕈᕕᑦ 
ᑮᓇᐅᔭᓕᐊᑎᑦ ᑐᖔᓂᒋᐊᒃᓴᖏᓐᓂᒃ ᓴᓇᔪᓕᕆᕕᒻᒥ 
ᐊᒥᓲᑎᒋᓂᕆᔭᐅᒐᔪᑦᑐᑦ, ᐃᓕᖓᕕᐅᓐᖏᑎᑦᑎᔪᓐᓇᖅᐳᒍᑦ. 
ᓇᓗᓇᕈᓐᓃᖅᑎᒍᓐᓇᖅᑕᐃᑦ ᑖᓐᓇ ᐱᑕᖃᖅᑎᑦᑎᓂᒃᑯᑦ T4-ᓂᒃ 
ᓇᓕᖅᑲᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓄᑦ.

ᐱᔪᓐᓇᖅᑎᑕᐅᓐᖏᒃᑯᕕᑦ ᓇᒻᒥᓂᓐᓂ ᐃᖅᑲᓇᐃᔭᕐᓂᕐᒧᑦ, 
ᐃᖅᑲᓇᐃᔭᖅᑎᑦᑎᔨᒋᕙᑦ ᑕᐃᒪ ᐱᑕᖃᖅᑎᑦᑎᕕᒋᕙᑦᑕᐃᑦ 
ᐱᔨᑦᑎᕋᐅᑎᓂᒃ. ᐃᖅᑲᓇᐃᔭᖅᑎᐅᓪᓗᑎᑦ, 
ᓇᓪᓕᐅᒃᑯᒫᖃᖅᑎᒃᑲᔭᖅᐸᑦᑎᒋᑦ ᐋᓐᓂᕈᕕᑦ ᐃᖅᑲᓇᐃᔭᕐᓗᑎᑦ. ᐊᓪᓛᑦ 
ᑎᑎᕋᖅᑕᐅᓯᒪᒐᓗᐊᕈᕕᑦ ᓇᒻᒥᓂᓐᓂ ᐃᖅᑲᓇᐃᔭᕐᓂᕋᖅᑕᐅᓗᑎᑦ ᒫᓐᓇ, 
ᓱᓕ ᐱᔪᓐᓇᖅᓯᔪᓐᓇᖅᐳᑎᑦ ᐃᖅᑲᓇᐃᔭᖅᑎᐅᓪᓗᑎᑦ ᑭᖑᓂᖓᓂ. 
ᑐᓴᖅᑎᑕᒃᓴᕆᕙᑦᑎᒍᑦ ᐱᓕᕆᕖᑦ ᐊᓯᕈᖅᐸᑦ.

ᖃᐅᔨᒪᔭᐅᔭᕆᐊᓕᒃ: ᑖᒃᑯᐊ ᖁᓛᓃᑦᑐᑦ ᐱᕙᓪᓕᐊᓂᖏᑦ ᒪᓕᑉᐳᑦ ᐅᑯᓂᖓ 
ᐱᑕᖃᖅᑎᑕᐅᔪᓂᒃ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ ᒪᓕᒐᒃᑯᑦ (ᖃᐅᔨᒋᐊᕈᑦ 
ᐃᓚᖓ 6.(1) ᐊᒻᒪ 6.(2).

ᓇᒻᒥᓂᕐᒥᓂ ᐃᖅᑲᓇᐃᔭᖅᑐᒧᑦ ᓇᓪᓕᐅᒃᑯᒫᖃᕈᑎ

ᐃᓚᖓ 6. (1)

ᓇᓪᓕᐅᒃᑯᒫᓕᕆᔨᒃᑯᑦ, ᑐᒃᓯᕋᕐᕕᐅᒍᑎᒃ, ᑎᒃᑯᐊᖅᓯᔪᓐᓇᖅᐳᑦ 
ᐃᖅᑲᓇᐃᔭᖅᑎᐅᑎᑦᑎᓗᑎᒃ ᑭᓇᑐᐃᓐᓇᕐᒥᒃ 
ᐃᓱᒪᒋᔭᐅᒐᔭᓚᐅᖅᑐᒥᒃ ᐃᖅᑲᓇᐃᔭᖅᑎᐅᑎᑕᐅᓗᓂ.

ᐃᓚᖓ 6. (2)

ᓇᓪᓕᐅᒃᑯᒫᓕᕆᔨᒃᑯᑦ, ᑎᒃᑯᐊᖅᓯᓕᕈᑎᒃ ᐃᓄᒻᒥᒃ 
ᐃᖅᑲᓇᐃᔭᖅᑎᐅᑎᓪᓗᒍ,
ᐃ) 	ᓇᓗᓇᐃᖅᓯᒐᔭᖅᐳᑦ ᐃᖅᑲᓇᐃᔮᖑᔪᒃᓴᒥᒃ 

ᐊᒻᒪ ᐊᑯᓂᐅᑎᒋᓂᖓᓂᒃ ᑕᐃᒃᓱᒪ ᐃᓅᑉ 
ᑎᒃᑯᐊᖅᑕᐅᓯᒪᕕᒃᓴᖓᑕ ᐃᖅᑲᓇᐃᔭᖅᑎᐅᑎᑕᐅᓗᓂ;

ᐱ) 	ᓇᓗᓇᐃᖅᓯᒐᔭᖅᐳᑦ ᐃᓅᑉ ᑮᓇᐅᔭᓕᐊᒃᓴᖏᓐᓂ 
ᐱᔾᔪᑎᒋᓗᒍ ᑖᓐᓇ ᒪᓕᒐᖅ;

ᑎ) 	ᓇᓗᓇᐃᖅᓯᒐᔭᖅᐳᑦ ᖃᐅᔨᒋᐊᖅᑕᐅᔾᔪᑎᓂᒃ 
ᐊᑭᓕᐅᑕᐅᔭᕆᐊᓕᓐᓂᒃ ᐱᔾᔪᑎᖃᖅᑐᓂᒃ ᑖᒃᓱᒥᖓ 
ᐃᓄᒻᒥᒃ ᐊᒻᒪ ᑭᓇ ᐊᑭᓖᒐᔭᕐᒪᖔᑦ ᑖᒃᑯᓂᖓ 
ᖃᐅᔨᒋᐊᖅᑕᐅᔾᔪᑎᓂᒃ; ᐊᒻᒪ

ᑭ) 	ᓇᓗᓇᐃᖅᓯᒐᔭᖅᐳᑦ ᑭᓇ ᑲᒪᒋᔭᖃᕋᔭᕐᒪᖔᑦ 
ᐱᓕᕆᐊᕆᔭᕆᐊᖃᖅᑕᖏᓐᓂᒃ ᐃᖅᑲᓇᐃᔭᖅᑎᑦᑎᔨᐅᑉ 
ᐱᔾᔪᑎᒋᓗᒍ ᑖᓐᓇ ᒪᓕᒐᖅ.


